
КОМИ РЕСПУБЛИКАСА ОЛАНПОДУВ ЁРДЛÖН ШУÖМ

Торъя категория гражданалы социальнöй услугаяс (социальнöй услуга) сетан пöрадок (8 №-а содтöд), кутшöмöс вынсьöдöма «Коми Республикаын олысьяслы социальнöй отсöг йылысь» Коми Республикаса Оланпас збыльмöдöм серти мераяс йылысь» Коми Республикаса Веськöдлан котырлöн 2004 во öшым тöлысь 31 лунся 280 №-а шуöмöн (Коми Республика Веськöдлан котырлöн 2011 во öшым тöлысь 19 лунся 566 №-а шуӧм редакцияын),  23 пунктлысь оланподувлы лöсялöмсö прöверитöм йылысь граждана Сергей Валерьевич Гаевлöн, Ирина Михайловна Павловалöн да Ангелина Никоноровна Портнягиналöн норасьöмъяс серти делö кузя

Сыктывкар


                                    2012 во рака тöлысь 23 лун

Коми Республикаса Оланподув Ёрд, кöні нуöдысьнас вöлі В.В.Кретов, ёрдысьяснас М.Г.Агранович, Д.Н.Басманов, А.В.Проскуров, П.Ф.Пунегов, 

кöні участвуйтісны шыöдчысь С.В.Гаев да сійöс петкöдлысь Т.С.Плиев,  Коми Республикаса Веськӧдлан котырöс петкöдлысьяс С.В.Деречина – Коми Республикалӧн йöзлы отсöг сетан агентствоса инöда удж серти нуöдысь специалист-эксперт, Е.А.Клименкова – Коми Республикаса Юралысьлöн да Коми Республикаса Веськöдлан Котырлöн Государственно-правовöй веськöдланінын социальнöй оланпастэчас юкöнса консультант-эксперт,  Н.А.Морозов – «Инöда могмöдан шöрин» Коми Республикаса канму сьöмкуд учреждениеын претензионно-искöвöй удж юкöнса нуöдысь юрисконсульт, А.В. Юдин – Коми Республикаса прокуратуралöн федеральнöй оланпастэчас збыльмöдöм бöрся видзöдан веськöдланiнын юкöнса шöр прокурор,

Коми Республикаса Оланподувлöн 96 статьяса коймöд юкöнö, «Коми Республикаса Оланподув Ёрд йылысь» Коми Республикаса Оланпаслöн 3 статьяса медводдза юкöнлöн 2 пунктö, 90, 91, 92 да 93 статьяясö кутчысьöмöн, видлаліс ёрдын восьса заседаниеын Торъя категория гражданалы социальнöй услугаяс (социальнöй услуга) сетан пöрадок (8 №-а содтöд), кутшöмöс вынсьöдöма «Коми Республикаын олысьяслы социальнöй отсöг йылысь» Коми Республикаса Оланпас збыльмöдöм серти мераяс йылысь» Коми Республикаса Веськöдлан котырлöн 2004 во öшым тöлысь 31 лунся 280 №-а шуöмöн (Коми Республика Веськöдлан котырлöн 2011 во öшым тöлысь 19 лунся 566 №-а шуӧм редакцияын),  23 пунктлысь оланподувлы лöсялöмсö прöверитöм йылысь делö.  

Тайö делö видлалан помканас лоисны граждана С.В.Гаевлöн, И.М.Павловалöн да А.Н.Портнягиналöн норасьöмъяс, а видлалан подувнас – аддзöм гöгöрвотöмлун сы серти, лöсялöны-ö Пöрадокса 23 пунктлöн нормативнöй положениеясыс Коми Республикаса Оланподувлы.

Ёрдысь-докладчик В.В.Кретовлысь юöртöмсö, гражданин С.В.Гаевлысь, кодi сёрнитiс кыдз аслас тöждъяс боксянь, сідз и И.М.Павловалöн да А.Н.Портнягиналöн тöждъяс боксянь, гöгöрвоöдöмъяссö, С.В.Гаевöс, Коми Республикаса Веськöдлан котырӧс, прокурорӧс петкöдлысьяслысь гöгöрвоöдöмъяссö кывзöм бöрын, сетöм документъяс да мукöд материал видлалöм бöрын Коми Республикаса Оланподув Ёрд

п а с й и с:

Торъя категория гражданалы социальнöй услугаяс (социальнöй услуга) сетан пöрадоклöн (8 №-а содтöд), кутшöмöс вынсьöдöма «Коми Республикаын олысьяслы социальнöй отсöг йылысь» Коми Республикаса Оланпас збыльмöдöм серти мераяс йылысь» Коми Республикаса Веськöдлан котырлöн 2004 во öшым тöлысь 31 лунся 280 №-а шуöмöн (Коми Республика Веськöдлан котырлöн 2011 во öшым тöлысь 19 лунся 566 №-а шуӧм редакцияын),  23 пункт серти пинь протезъяс вöчöмла да дзоньталöмла (дона металлъяс, фарфор, металлокерамика, бюгельнöй протезъяс, имплантатъясöн протезируйтöм дон мынтан рöскодъясысь кындзи) (водзö – пинь протезъяс вöчöм да дзоньталöм) граждана, кодъяслöн эм социальнöй отсöглöн индöм мераяс вылö инöдыс, шыöдчöны Коми Республикаса йӧзлысь дзоньвидзалун видзан канму учреждениеясö либö йӧзлысь дзоньвидзалун видзан муниципальнöй учреждениеясö, кутшöмъяс эмӧсь гражданинлöн олан места либö овлан места серти да сетöны пинь протезъяс вöчöм да дзоньталöм серти услугаяс (водзö – бурдöдан да висьöмъясысь öлöдан учреждениеяс). Кор гражданинлöн оланiн либö овлан места серти бурдöдан да висьöмъясысь öлöдан учреждениеыс абу, сiйö шыöдчö Коми Республикаса йӧзлысь дзоньвидзалун видзан канму учреждениеясö либö йӧзлысь дзоньвидзалун видзан муниципальнöй учреждениеясö, кутшöмъяскöд канму услугаяс сетан шöрин кырымалöма лöсялана сёрнитчöм. 

Тайö делö кузя шыöдчысьяс вензьöны Пöрадокса 23 пунктлöн оланподувлы лöсялöм серти  сiйö боксянь, кутшöмын сiйö оз вöч позянаöн сетны пинь протезъяс вöчöм да дзоньталöм серти социальнöй услуга бурдöдан да висьöмъясысь öлöдан учреждениеясын, кутшöмъяслöн абу канму либö муниципальнöй статусыс. 

Сiдз, гражданин С.В.Гаев аслас норасьöмас индö, мый сійö ас вылö уджалысь да торъя разрешитöм (лицензия) подув вылын сетö пинь протезъяс вöчöм да дзоньталöм серти медицина услугаяс Коми Республикаса Емдін районын. Но Пöрадоклöн 23 пунктса корöмъяс вöсна сылы быть лоö öткажитны тайö услуга сетöмысь йöзлы, кодъяслöн эм инöд социальнöй отсöглöн тайö мераяс вылö, сы вылö видзöдтöг, мый районын абуöсь индöм профиля канму либö муниципальнöй учреждениеясыс. Лыддьö, мый инöда татшöм регулируйтöмыс оз сöгласуйтсьы Коми Республикаса Оланподувса 35 да 42 статьяса положениеяс серти, сы вöсна мый торкö сылысь инöдсö канму услугаяс сетан шöринкöд сёрнитчöм серти торъя категория гражданалы медицина торъя отсöг сетан юкöнын ас вылö уджалöм могысь аслас сямöн да эмбурöн ас вöляысь вöдитчöм вылö да тайö уджалöмысь чуктöс босьтöм вылö. 

Коми Республикаса Емдін районын олысь «Уджвывса ветеран» нима граждана И.М.Павлова да А.Н.Портнягина Коми Республикаса Оланподув Ёрдö асланыс шыöдчöмъясас сiдзжö сувтöдöны юалöм Пöрадокса 23 пунктлöн оланподувлы лöсявтöм йылысь сы боксянь, кутшöмын пинь протезъяс вöчöм да дзоньталöм позяна сöмын дзоньвидзалун видзан канму либö муниципальнöй учреждениеясын. Лыддьöны, мый татшöм пöрадокыс мунö паныд Коми Республикаса Оланподувлöн 40 да 42 статьяяслы, кутшöмъяс гарантируйтöны арлыд серти да оланпасöн урчитöм мукöдтор серти социальнöя могмöдöм, а сiдзжö дзоньвидзалун видзöм, дон босьттöг медицина отсöг вылö инöд да, кыдз гöгöрвосьö, татшöм отсöг сетöм могысь медицина организация бöрйöм вылö инöд. Чайтöны, мый налöн олан места сертиныс стоматология профиля канму либö муниципальнöй учреждениеяс абутöмлун да дзоньвидзалун видзан ведомствоса либö аспом системаса учреждениеясö шыöдчыны позьтöмлун воштöны налысь кадсö, артмöдöны торъя судзсьытöмторъяс да тöдчымöн чинтöны Коми Республикаса оланпастэчасöн урчитöм социальнöй отсöг мераяслысь йöрышсö, сы вöсна мый пинь протезъяс вöчöм да дзоньталöм вылö инöд збыльмöдöм могысь шыöдчысьяслы колö вöчны тöдчана да вештытöм рöскодъяс, медым унаысь öтарö-мöдарö ветлыны индöм сикас медицина отсöг сетанiнö.

Сы вöсна, мый С.В.Гаевлöн, И.М.Павловалöн да А.Н.Портнягиналöн шыöдчöмъясыс инмöны öти и сiйö жö видлаланторйö, «Коми Республикаса Оланподув Ёрд йылысь» Коми Республикаса Оланпаслöн 43 статьяса положениеяс серти тайö гражданалöн норасьöмъяс кузя делöяс колö видлавны öтлаын. 

Тадзикöн, тайö делö кузя видлаланторйöн лоö Торъя категория гражданалы социальнöй услугаяс (социальнöй услуга) сетан пöрадоклöн (8 №-а содтöд), кутшöмöс вынсьöдöма «Коми Республикаын олысьяслы социальнöй отсöг йылысь» Коми Республикаса Оланпас збыльмöдöм серти мераяс йылысь» Коми Республикаса Веськöдлан котырлöн 2004 во öшым тöлысь 31 лунся 280 №-а шуöмöн (Коми Республика Веськöдлан котырлӧн  2011 во öшым тöлысь 19 лунся 566 №-а шуӧм редакцияын),  23 пункт сы боксянь, кутшöмын сiйö оз вöч позянаöн сетны пинь протезъяс вöчöм да дзоньталöм серти социальнöй услуга медицина (бурдöдан да висьöмъясысь öлöдан) учреждениеясын, кутшöмъяслöн абу канму либö муниципальнöй статусыс, а торйӧн кӧ, тайö нормативнöй положениелысь Коми Республикаса Оланподувлы лöсялöмсö прöверитöм, кодi гарантируйтö мортлысь да гражданинлысь инöдъяс да вöляяс пыдди пуктöм, наö кутчысьöм да найöс дорйöм (4 статья), гражданалысь, налöн чин, социальнöй статус да мукöдтор вылö видзöдтöг, инöдъяс да вöляяс öткодьлун (17 статья), гражданалысь социальнöя могмöдöм вылö, дзоньвидзалун видзöм да медицина отсöг вылö, а сiдзжö ас вылö уджалöм могысь аслас сямöн да эмбурöн ас вöляысь вöдитчöм вылö инöд (35, 40, 42 статьяяс). 

Россия Федерацияса Олаподувлöн 72 статьялӧн 1 юкöнса «б» да «ж» пунктъяс серти да накöд лöсялысь Коми Республикаса Оланподувлöн 64 статьяса «б» да «ж» пунктъяс серти мортлысь да гражданинлысь инöдъяс да вöляяс дорйöмöн, дзоньвидзалун видзан юалöмъяс координируйтöмöн, социальнöй могмöдöмöн да социальнöй дорйöмöн Россия Федерация да Коми Республика веськöдлöны öтлаын. 

Та дырйи Россия Федерацияса Оланподувлöн 76 статьяса положениеяс, «Россия Федерацияса субъектъясын государственнöй власьтлöн оланпас пыртан (бöръян) да олöмö пöртысь власьт органъяс котыртан öтувъя принципъяс йылысь» 1999 во йирым тöлысь 6 лунся 184-ФЗ №-а Федеральнöй оланпаслöн 1,3 статьяяс да Коми Республикаса Оланподувлöн 65 статья серти индöм юкöнын нормативнöй да веськöдлан могъяс олöмö пöртiгöн Коми Республикаса государственнöй власьт органъяслы быд пöрйö быть колö тöд вылö босьтны оланпасъяслысь иерархия принцип да нормативнöй инöда актъяс вынсьöдiгöн оз позь некутшöма дзескöдны гражданалысь инöдъяссö да вöляяссö, кутшöмъясöс гарантируйтöма Россия Федерацияса Оланподулöн да федеральнöй оланпасъясöн, а сiдзжö Коми Республикаса Оланподулöн да Коми Республикаса оланпасъясöн, кутшöмъяслöн юридическöй выныс Коми Республикаса нормативнöй инöда мукöд акт серти ыджыдджык.  

Сiдз, Коми Республикалöн оланподувса строй подувъяс серти морт, сылöн инöдъясыс да вöляясыс лоöны меддонаторйöн да наö кутчысьöм да найöс дорйöм лоöны Коми Республикалöн кывкутана могöн, кытчö пырö тшöтш и мортлысь тыр-бура олöмсö да ас вöляысь сöвмöмсö могмöдысь условиеяс лöсьöдöм вылö веськöдöм Коми Респуликаса социальнöй да экономическöй политика (Коми Республикаса Оланподувлöн 4, 10 да 11 статьяяс). 

Сы вöсна мый торъя категория гражданаöс социальнöя дорйöм лоö тыр-бура олöмлöн оланподув боксянь тöдчана петкöдласöн, та вылö мыджсьöмöн да «Ветеранъяс йылысь» 1995 во тöвшöр тöлысь 12 лунся 5-ФЗ №-а Федеральнöй оланпас подув вылын Коми Республикаын примитöма «Коми Республикаын олысьяслы социальнöй отсöг йылысь» 2004 во вöльгым тöлысь 12 лунся 55-РЗ №-а Коми Республикаса Оланпас, кöнi водзкывйын индöма, мый тайö Оланпас урчитö Коми Республикаын олысь торъя категория гражданаöс социальнöя дорйöмлысь инöда гарантияяс, медым лöсьöдны условиеяс, кутшöмъяс могмöдöны налысь тыр-бур олöм, йöзкотырын почёт да пыдди пуктöм.

«Коми Республикаын олысьяслы социальнöй отсöг йылысь» Коми Республикаса Оланпаслöн 2, 3, 20 статьяяс серти олысьяслы социальнöй отсöг мераяс лоöны Коми Республикаса рöскод кöсйысьöмъясöн да, торйöн кö, урчитöны сетны удж ветеранъяслы да мукöдъяслы, кутшöмъясöс индöма тайö Оланпаслöн 10, 11, 12, 13, 14 статьяясын, республиканскöй быд тöлысся мынтан сьöм, кодлысь юкöнсö позьö мöдöдны пинь протезъяс вöчöм да дзоньталöм серти (дона металлъяс, форфор, металлокерамика, бюгельнöй протезъяс, имплантатъясöн протезируйтöм дон мынтан рöскодъясысь кындзи) социальнöй услуга сетöм вылö. 

Тайö Оланпаслöн 21 статьяса положениеяс серти республиканскöй быд тöлысся мынтан сьöм индан да сетан пöрадок да социальнöй услугаяс сетан пöрадок урчитö Коми Республикаса Веськöдлан котыр. 

Такöд йитöдын «Коми Республикаын олысьяслы социальнöй отсöг йылысь» Коми Республикаса Оланпас збыльмöдöм серти мераяс йылысь» Коми Республикаса Веськöдлан котырлöн 2004 во öшым тöлысь 31 лунся 280 №-а шуöмöн вынсьöдöма Торъя категория гражданалы социальнöй услугаяс (социальнöй услуга) сетан пöрадок, кутшöмлöн 23 пунктын (8 №-а содтöд) пасйöма, мый пинь протезъяс вöчöны да дзоньталöны сöмын Коми Республикаса йӧзлысь дзоньвидзалун видзан канму учреждениеясын либö йӧзлысь дзоньвидзалун видзан лöсялана профиля муниципальнöй учреждениеясын, кутшöмъяс инасьöны гражданинлöн олан места либö овлан места серти, а кор гражданинлöн олан места либö овлан места серти бурдöдан да висьöмъясысь öлöдан татшöм учреждениеясыс абуöсь, Коми Республикаса йӧзлысь дзоньвидзалун видзан канму учреждениеясын либö йӧзлысь дзоньвидзалун видзан муниципальнöй учреждениеясын, кутшöмъяскöд канму услугаяс сетан шöрин кырымалiс лöсялана сёрнитчöм. 

 Инöда татшöм регулируйтöмыс сӧмын оз лöсяв Коми Республикаса социальнöй да экономическöй политикалöн оланподув боксянь тöдчана могъяслы да задачаяслы, но и мунö паныд вына федеральнöй оланпастэчаслы да олысьяслы социальнöй отсöг йылысь Коми Республикаса оланпастэчаслöн панасъяслы. 

Торйöн кö, «Коми Республикаын олысьяслы социальнöй отсöг йылысь» Коми Республикаса Оланпасöн гарантируйтöм пинь протезъяс öтчыдысь кык вонас вöчöм да дзоньталöм серти социальнöй услуга лоö буретш торъя категория гражданалы пинь висигӧн медицина отсöг сетöмöн. 

Сiдзкö, инöда тайö йитöдъяс вылö тырвыйö паськалöны «Россия Федерацияын гражданалысь дзоньвидзалун видзан подувъяс йылысь» 2011 во вöльгым тöлысь 21 лунся 323 №-а Федеральнöй оланпаслöн положениеяс, кутшöмъяс тöд вылö босьтöны дзоньвидзалун видзöм юкöнын мортлысь да гражданинлысь инöдъяс дорйöм, тайö Оланпаслысь мукöд оланпас, нормативнöй инöда мукöд акт, кутшöмъясын эмöсь дзоньвидзалун видзöм йылысь нормаяс, серти юрнуöдöм, да урчитöны медицина отсöг сетiгöн пациент кöсйöмъяслысь верктуй, татшöм отсöглысь сибаланлун да качество, медицина организациялысь висьысьлöн олан места либö овлан места дорö матыслун да торъя колiгöн позянлун висьысьлы бöрйыны медицина учреждение сылöн организационно-инöда форма да эмбур форма вылö видзöдтöг . 

Висьталöм серти кольö воны öти кывйö, мый гражданалысь дзоньвидзалун видзöм вылö да налы медицина отсöг сетöм вылö веськöдöм социальнöй отсöг сетiгöн быд пöрйö колö тöд вылö босьтны вылынджык индöм Оланпаслысь вайöдöм корöмъяссö да буретш на серти урчитны медицина социальнöй услугаяс сетан условиеяс да пöрадок, кутшöмъясын эськö некутшöма эз вöв увтыртöма гражданалысь сибалан, качествоа да налöн олан места дораныс позяна выйöдз матыс медицина отсöг вылö инöдъяссö. 

Сы вöсна мый Россия Федерацияса Оланподувлöн 34, 39 да 41 статьяяс да Коми Республикаса Оланподувлöн 35, 40 да 42 статьяяс вын серти гражданалöн социальнöя дорйöм, дзоньвидзалун видзöм да медицина отсöг вылö, ас вылö уджалöм могысь аслас сямöн да эмбурöн ас вöляысь вöдитчöм вылö инöдъяс пуктöны подув социальнöй да экономическöй политика збыльмöдöмлы, такöд йитöдын Коми Республикаса государственнöй власьт органъяслöн эз вöвны оланпаса подувъясыс бöрйысьöмöн урчитны медицина учреждениеяссö, налöн организационно-инöда форма да эмбур форма вылö видзöдöмöн, тшöтш и Коми Республикаын олысьяслы социальнöй услугаяс сетöмысь рöскодъяс финансируйтан правилöяс серти, кутшöмъясöс вынсьöдöма Коми Республикаса Веськöдлан котырлöн 2005 во моз тöлысь 25 лунся 230 №-а шуöмöн, торъя категория гражданалы пинь протезъяс вöчöм да дзоньталöм серти социальнöй услуга сетöмысь рöскодъяс финансируйтöны сы ногöн, мый Коми Республикаса йöзлы отсöг сетан агентство быд тöлысь вуджöдö гражданалы вичмысь републиканскöй быд тöлысся мынтан сьöм юкöнсö канму либö муниципальнöй бурдöдан да висьöмъясысь öлöдан учреждениеясö, кутшöмъяс сетöны татшöм услугаяссö кырымалöм сёрнитчöмъяс серти. 

Тадзикöн, Коми Республикаса оланпастэчасöн збыль вылас урчитöма, мый пинь протезъяс вöчöм да дзоньталöм серти социальнöй услуга сетöм подуласьö сёрнитчана йитöдъяс вылö да регулируйтсьö тшöтш и Россия Федерацияса гражданскöй оланпастэчасöн, кöнi, торйöн кö, тöд вылö босьтöма обязательственнöй инöд юкöнса йитöдъясын участвуйтысьяслысь öткодьлунсö, эмбур став форма пыдди пуктöмсö, гражданскöй инöдъяслысь мытшöдъястöг збыльмöдöмсö, тöваръяслысь да услугаяслысь вöляысь ветлöдлöмсö да урчитöма Россия Федерацияса субъектъяслысь да организацияяслысь гражданскöй кытшовтöмын участвуйтан правилöяс, наöн сёрнитчöмъяс кырымалан условиеяс да пöрадок (Россия Федерацияса Гражданскöй кодекслöн 1, 5, 13, 27, 28 юрпасъяс). 

Та вöсна вайöдöмторъяссö да Россия Федерацияса гражданскöй оланпастэчасын да «Россия Федерацияын гражданалысь дзоньвидзалун видзан подувъяс йылысь» Федеральнöй оланпасын пасйöм принципъяссö тöд вылö босьтiгöн абуöсь инöда кутшöмкö мытшöдъяс кырымавны лöсялана сёрнитчöмъяс ведомствоса, аспом учреждениеяскöд, кутшöмъяслöн эм вылынджык индöм медицина услуга сетöм могысь колана оборудование да квалификацияа уджалысьяс. 

Мутасъясын, кöнi абуöсь стоматология профиля канму либӧ муниципальнöй учреждениеясыс, дзоньвидзалун видзан татшöм учреждениеяскöд сёрнитчöмъяс кырымалöмыс, дерт, лöсялас кыдз вылынджык индöм учреждениеяслöн тöждъяслы, сiдз и торъя категория гражданалöн тöждъяслы, олысьяслы социальнöй отсöг юкöнын налы медицина отсöг сетiгöн, отсалас сöвмöдны дзоньвидзалун видзан ведомствоса да аспом системаяс да вöчны лöсялана медицина отсöгсö сибаланаöн гражданалöн олан места либö овлан места дорö медицина учреждениеяс матыслун вöсна да та дырйи дугöдны гражданалысь медицина отсöг сетанiнъясö унаысь ветлöмсö, мый йитчö кыдз кад воштöмкöд да торъя судзсьытöмторъяскöд, сiдз и туй вылö рöскодъяскöд, кутшöмъясöс оз вештыны да кутшöмъяс збыль вылас чинтöны социальнöй отсöг индöм сикаслысь йöрышсö. 

Но Торъя категория гражданалы социальнöй услугаяс (социальнöй услуга) сетан пöрадоклöн 23 пункт, кутшöмкöд шыöдчысьяс вензьöны, оз урчит позянлун шыöдчыны дзоньвидзалун видзан ведомствоса да аспом стоматология учреждениеясö да сетны наын пинь протезъяс вöчöм да дзоньталöм серти услугаяс, мый тöдчымöн торкö гражданалысь федеральнöй оланпастэчасöн да Коми Республикаса Оланподулöн гарантируйтöм социальнöй дорйöм,  дзоньвидзалун видзöм да медицина отсöг вылö, ас вылö уджалöм могысь аслас сямöн да эмбурöн ас вöляысь вöдитчöм вылö инöдъяссö да, кыдз унаысь тöдчöдлiс аслас шуöмъясас да кывкöртöдъясас Россия Федерацияса Оланподув Ёрд, оз лöсяв социальнöй политика принципъяслы да оз отсав подулавны оланпаслы да сылöн инöда стöчлунлы гражданалысь эскöмсö, кутшöмöс веськöдöма сы вылö, медым инöда регулируйтöм вылі тöлкöн зумыд да мортлысь да гражданинлысь оланподувса инöдъясö да вöляясö кутчысьöм боксянь водзвыв виччысяна. 

Татшöмторъяс дырйи Торъя категория гражданалы социальнöй услугаяс (социальнöй услуга) сетан пöрадоклöн (8 №-а содтöд), кутшöмöс вынсьöдöма «Коми Республикаын олысьяслы социальнöй отсöг йылысь» Коми Республикаса Оланпас збыльмöдöм серти мераяс йылысь» Коми Республикаса Веськöдлан котырлöн шуöмöн,  23 пункт сiйö боксянь, кутшöмын сiйö оз вöч позянаöн сетны пинь протезъяс вöчöм да дзоньталöм серти социальнöй услуга медицина (бурдöдан да висьöмъясысь öлöдан) учреждениеясын, кутшöмъяслöн абу канму либö муниципальнöй статусыс, торкö гражданалöн инöдъяс да вöляяс öткодьлун оланподувса принцип, налöн чин, социальнöй статус да мукöдтор вылö видзöдтöг, увтыртö налысь социальнöя могмöдöм, дзоньвидзалун видзöм да медицина отсöг вылö инöдсö, а сiдзкöн, и тыр-бур олöм вылö инöдсö, мунö паныд гражданаöн ас вылö уджалöм могысь аслас сямöн да эмбурöн ас вöляысь вöдитчöмлы да та вöсна сійöс оз позь лыддьыны Коми Республикаса Оланподувлы, сылöн  4, 17, 35, 40, 42 статьяяслы лöсяланаöн.

Висьталöм вылö подуласьöмöн, Коми Республикаса Оланподувлöн 96 статьяса коймöд юкöн вылö, «Коми Республикаса Оланподув Ёрд» Коми Республикаса Оланпаслöн 66 статьяса медводдза юкöн, 68 статьяса медводдза, мöд, комймöд да нёльöд юкöнъяс, 69, 91, 93 да 94 статьяяс вылö мыджсьöмöн, Коми Республикаса Оланподув Ёрд  

ш у и с:

1. Торъя категория гражданалы социальнöй услугаяс (социальнöй услуга) сетан пöрадоклысь (8 №-а содтöд), кутшöмöс вынсьöдöма «Коми Республикаын олысьяслы социальнöй отсöг йылысь» Коми Республикаса Оланпас збыльмöдöм серти мераяс йылысь» Коми Республикаса Веськöдлан котырлöн 2004 во öшым тöлысь 31 лунся 280 №-а шуöмöн (Коми Республика Веськöдлан котырлöн 2011 во öшым тöлысь 19 лунся 566 №-а шуӧм редакцияын),  23 пункт лыддьыны сы боксянь, кутшöмын сійö оз вöч позянаöн сетны пинь протезъяс вöчöм да дзоньталöм серти социальнöй услуга медицина (бурдöдан да висьöмъясысь öлöдан) учреждениеясын, кутшöмъяслöн абу канму либö муниципальнöй статус, Коми Республикаса Оланподувлы, сылöн 4,  17, 35, 40, 42 статьяяслы лöсявтöмöн. 

2. «Коми Республикаса Оланподув Ёрд йылысь» Коми Республикаса Оланпаслöн 73 статья серти тайö Шуöмыс лоö медбöръяöн, оз обжалуйтсьы, пыр жö вынсялö сiйöс йöзöдöм бöрын, уджалö веськыда да оз кор мукöд органсянь да чина йöзсянь эскöдöм.

3. «Коми Республикаса Оланподув Ёрд йылысь» Коми Республикаса Оланпаслöн 72 статья серти тайö Шуöмсö дзик пыр колö йöзöдны «Коми Республикаса канму власьт органъяслöн индöд-тшöктöмъяс» журналын да «Республика» газетын. 

Коми Республикаса Оланподув Ёрд 


